
				ఈ పుట అచ్చుదిద్దబడ్డది





వింటి, మీ పోకిళ్ళు వింటిని, 

కంట నిద్దుర కానకుంటిని; 

యీ చిన్న మనసును చిన్న బుచ్చుట 

యెన్నికని యోచించిరో? 


తోటి కోడలు దెప్పె, పోనీ; 

సాటివారోదార్చె, పోనీ; 

మాటలాడక చూచి నవ్వెడి 

మగువ కేమందున్.


తోడు దొంగని అత్తగారికి 

తోచెనేమో యనుచు గుందితి; 

కాలగతియని మామలెంతో 

కలగ సిగ్గరినై.


చాలునహ! మీ చాకచక్యము. 

చదువుకిదె కాబోలు ఫలితము! 

ఇంత యగునని పెద్దలెరిగిన 

యింగిలీషులు చెపుదురా?


కోట పేటల నేలగలరని 

కోటి విద్యలు మీకు కరపిరి; 

పొట్ట కూటికి నేర్చు విద్యలు 

పుట్టకీట్లు కదల్చెనా? 


కట్టుకున్నది యేమి కానీ; 

పెట్టి పొయ్యక పోతె, పోనీ; 

కాంచి పెంచిన తల్లిదండ్రుల 

నైన కనవలదో?


కలిసి మెసగిన యంత మాత్రనె 

కలుగబోదీ యైకమత్యము; 

మాల మాదిగ కన్నె నెవతెనొ

మరులుకొన రాదో?






గురుజాడలు

